Հիմնավորում
[bookmark: _GoBack]Հայաստանի Հանրապետության և Ասիական զարգացման բանկի միջև «Վարկ թիվ 3284-ARM(COL). սեյսմիկ անվտանգության բարելավման ծրագիր» և «Վարկ 4351-ARM. սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրերում փոփոխություններ կատարելու մասին» նամակ-համաձայնագրի նախագծի ստորագրման նպատակահարմարության վերաբերյալ (այսուհետ՝ Նախագիծ, Նամակ-համաձայնագիր)

«Վարկ թիվ 3284-ARM. Սեյսմիկ անվտանգության բարելավման ծրագիր (այսուհետ՝ Ծրագիր) – արդյունքների վրա հիմնված փոխատվություն վարկային համաձայնագիրը Հայաստանի Հանրապետության և Ասիական զարգացման բանկի միջև ստորագրվել է 2015թ. հոկտեմբերի 19-ին: Ծրագիրը սկսվել է 2016թ., իսկ ավարտը նախատեսված է մինչև 2027թ. սեպտեմբերի 30-ը:
«Վարկ 4351-ARM. սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագիրը Հայաստանի Հանրապետության և Ասիական զարգացման բանկի միջև ստորագրվել է 2023թ. նոյեմբերի 27-ին։
Ծրագրի հիմնական և առանցքային ցուցանիշն է առնվազն 46 դպրոցների կառուցումը կամ ամրացումը և շուրջ 20000 աշակերտի անվտանգ կրթական պայմանների ապահովումը: Համաձայն վարկային համաձայնագրի՝ Ծրագրի շրջանակում ընդգրկված բոլոր դպրոցները պետք է անցնեն միջազգային փորձաքննություն և ստանան վկայական 9 բալ երկրաշարժի դիմացկունության վերաբերյալ։
Ծրագրի շրջանակներում մինչ այժմ ավարտվել են 23 դպրոցների կառուցման աշխատանքները։ Ներկայումս ընթանում են 23 դպրոցների շինարարական աշխատանքներ։ Մինչ այժմ շահագործման հանձնած դպրոցներում անվտանգ կրթական պայմաններ են ստեղծվել շուրջ 15000 աշակերտի համար։
Նախագծի ընդունումը պայմանավորված է «Սեյսմիկ անվատանգության բարելավման ծրագրի» արդյունավետ իրականացման, նշյալ համաձայնագրում առկա անհապատասխանություների վերացման, Ծրագրի շրջանակներում կատարված աշխատանքների դիմաց ֆինանսավորումը ապահովելու նպատակով։
Ծրագիրն արդյունքահեն է, ինչը ենթադրում է, որ համապատասխան ֆինանսական միջոցները Հայաստանի Հանրապետությանը տրամադրվում են վարկային պայմանագրով նախատեսված արդյունքների ապահովման պարագայում։ 
ԱԶԲ-ի կողմից իրականացված վարկերի վերանայմանն ուղղված առաքելության արդյունքներով պայմանավորված՝ անհրաժեշտություն է առաջացել նշյալ վարկային համաձայնագրերում կատարել փոփոխություններ, որոնք վերաբերում են վարկային միջոցների բաշխման հետ կապված արդյունքների ձևակերպումներին՝ բազային և նպատակային ցուցանիշների տարբեր չափանիշներին։ Ներկայումս Ծրագրում բազային ցուցանիշները վերաբերում են ՀՀ կառավարության գործող սեյսմիկ անվտանգության չափանիշներին համապատասխանող դպրոցական շենքերում սովորող աշակերտների տոկոսին, իսկ նպատակային ցուցանիշները վերաբերում են MSK (IX) մասշտաբի երկրաշարժերի անվտանգության չափանիշներին համապատասխանող դպրոցական շենքերում սովորող աշակերտների տոկոսին։ 
Բազային և նպատակային ցուցանիշների միջև անհամապատասխանության վերացման նպատակով առաջարկվում է փոփոխություն կատարել Ծրագրի Արդյունքային ցուցանիշ 1-ում: Մասնավորապես, փոփոխությամբ նախատեսվում է միջազգային MSK-IX ուժգնության երկրաշարժի նկատմամբ սեյսմակայուն դպրոցներում սովորող աշակերտների թվի ցուցանիշը (աճողական) նախորդ տարվա բազային ցուցանիշի նկատմամբ տոկոսային կետերով արտահայտելու փոխարեն արտահայտել անմիջապես տոկոսային միավորներով։
Նամակ-համաձայնագրի ստորագրման անհրաժեշտությունը պայմանավորված է ՀՀ կառավարության 2021-2026 թվականների ծրագրի 4.3 կետի կատարման անհրաժեշտությամբ և բխում է ՀՀ կառավարության 2023 թվականի մարտի 16-ի N 351-Լ որոշմամբ հաստատված «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «Հանրակրթություն» բաժնի 3-րդ նպատակի 3.1.3 գործողությունից:

